
Ashtadiggajakrita Manidhamalinga Stuti

అష్టదిగ్గజకృతా   మణిధామలిఙ్గస్తుతిః

(శివరహస్యాన్తర్గతే  భీమాఖ్యే)
ఐరావతః (ఉవాచ)
శాన్తం శఙ్కమతఙ్గకాన్తకముమాకాన్తం  భజామ్యన్తిక-
స్వాన్తానన్తమహాన్తకోద్భవభయం  కిం వోపలక్ష్యం మమ ।
విశ్వాధీశ్వర శాశ్వతాన్ధకహరాపారవ్యథాసంహర
ఘోరాపారభవోరుసాగరగదాపారాది దుఃఖం హర ॥౯॥
పుణ్డరీకః  (ఉవాచ)
పాహి త్రిణేత్ర  సుచరిత్ర పవిత్రగాత్రం 
పాహ్యబ్జమిత్రనయనామలభూతిగాత్ర   ।
మామీశశఙ్ఖధవలేన్దుకలాలలామ 
పాహీశ మామకధియా సకలేషు మిత్ర ॥ ౧౪॥
వామన: (ఉవాచ)
పాహీన్దిరారమణకారణ  తారణేడ్య
చక్షుఃశ్రవాభరణ  కారణహీన శమ్భో ।
మారాఙ్గసంహరణ  పాపనివారణేశ
పాహీన్దుభూషణమహేశ  గణాగ్రగణ్య  ॥ ౧౯॥
కుముదః ఉవాచ ।
హే దేవదేవ జగదీశ్వర పఞ్చవక్త్ర
విశ్వమ్భరాధరణభూషణ భీషణేశ ।
గౌరీమనోరమణ సర్వశరణ్య శమ్భో
ఆతార్య తారణ విభో చరణం నతోఽస్మి ॥౨౩॥
అఞ్జనః  (ఉవాచ)
సరసీరుహనాభవేద(వేత్తృ)వన్ద్యం
స్ఫురశమ్బరవైరిలాఞ్ఛనార్కమ్  ।
(వరశమ్బరవైరిసంహరం  హరం తమ్) ।

భజ భజ మనసా శివాధవాం త్వం
భవహరమభయాయ చేతసా త్వమ్ ॥౨౭॥
పుష్పదన్తః (ఉవాచ)
కురు కురు కరుణాం శశధరశిశుధర
అతిభయబహుభీతనాగలోకరక్షమ్ ।
శశిహుతవహభానునేత్రమద్రీశ  -
ప్రియతనయానయనాబ్జ  భాస్కరం వన్దే ॥ ౩౧॥
సార్వభౌమః ఉవాచ ।
శఙ్గం  సఙ్గహరం  మహేశమనధం మాతఙ్గచర్మామ్బరమ్  ।
గఙ్గాతుఙ్గతరఙ్గరఙ్గిత     జటాభారం భుజఙ్గాఙ్గదమ్   ॥ ౩౫॥
మధుమథనాక్షపదామ్బుజం మహేశం ।
భజ శమ్భుం భవబన్ధవిమోచనాయ  ॥ ౩౬॥
సుప్రతీకః  (ఉవాచ)
శ్రీకాలకాల  జితసర్వదితిప్రసూత
పాతాలమూలపదఖేలన విశ్వలీల ।
పాహ్యబ్జజాచ్యుతశచీధవపూజితాఙ్ఘ్రే 
గౌరీమనోహర విలాసనిధానశీల ॥ ౪౦॥
॥ ఇతి శివరహస్యాన్తర్గతే  అష్టదిగ్గజకృతా   మణిధామలిఙ్గస్తుతిః  సమ్పూర్ణా ॥
-॥ శ్రీశివరహస్యమ్  । భీమాఖ్యః అష్టమాంశః  । అధ్యాయః ౩౦ ।వావృత్తశ్లోకాః  ॥
- .. shrIshivarahasyam . bhImAkhyaH aShTamAMshaH . adhyAyaH 30 .

vAvRRittashlokAH ..

Notes:

Aṣṭadiggajāḥ అష్టదిగ్గజాః  ; that include Airāvata ఐరావత, Puṇḍarīka పుణ్డరీక , Vāmana

వామన, Kumuda కుముద, Añjana అఞ్జన , Puṣpadanta పుష్పదన్త, Sārvabhauma

సార్వభౌమ, Supratīkaసుప్రతీక , eulogize Śiva శివ via Śivaliṅga-s శివలిఙ్గాః  that they had

established in the Maṇidhāmaమణిధామ with respective names in the corresponding eight

directions Aṣṭadikఅష్టదిక్  - viz. Pūrve Airāvateśvaramపూర్వే ఐరావతేశ్వరమ్, Āgneyāṃ

Puṇḍarīkeśvaram ఆగ్నేయాం పుణ్డరీకేశ్వరమ్ , Dakṣiṇe Vāmaneśam దక్షిణే వామనేశమ్,

NairṛtyāṃKumudeśamనైరృత్యాం  కుముదేశమ్, Paścime Añjaneśamపశ్చిమే అఞ్జనేశమ్ ,

Vāyavyāṃ Puṣpadanteśvaramవాయవ్యాం పుష్పదన్తేశ్వరమ్, Uttare Sārvabhaumeśvaram

ఉత్తరే సార్వభౌమేశ్వరమ్, Aiśānyaṃ Supratīkeśvaram, ఐశాన్యం సుప్రతీకేశ్వరమ్ .

